
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 1105 11-02-2025 - ൽ മറുപടിയ്ക്

മത്സ്യത്തൊഴിലാളി മേഖലയിലെ മുതിര്‍ന്ന പൗരന്മാരുടെ ആരോഗ്യ സുരക്ഷാ പദ്ധതി

ചോദ്യം ഉത്തരം

ശ്രീ. പി. മമ്മിക്കുട്ടി
ശ്രീ സജി ചെറിയാൻ

(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ)

ഇ‌ൗ സര്‍ക്കാര്‍ അധികാരത്തില്‍ വന്നതിനുശേഷം

മത്സ്യത്തൊഴിലാളി മേഖലയില്‍ പണിയെടുത്തിരുന്ന

മുതിര്‍ന്ന പൗരന്മാരുടെ ആരോഗ്യ സുരക്ഷ

ഉറപ്പുവരുത്തുന്നതിനുളള പുതിയ പദ്ധതികള്‍

ആവിഷ്കരിച്ചിട്ടുണ്ടോ; ഉണ്ടെങ്കില്‍ വിശദാംശങ്ങള്‍

ലഭ്യമാക്കാമോ?

(എ) ഈ സർക്കാർ അധികാരത്തിൽ വന്നതിനുശേഷം

മത്സ്യത്തൊഴിലാളി മേഖലയിൽ പണിയെടുത്തിരുന്ന

മുതിർന്ന പൗരന്മാരുടെ ആരോഗ്യ സുരക്ഷ ഉറപ്പു

വരുത്തുന്നതായി കേരള മത്സ്യത്തൊഴിലാളി

ക്ഷേമനിധി ബോർഡ് മുഖേന ആവിഷ്കരിച്ചു

നടപ്പിലാക്കുന്ന പദ്ധതിയുടെ വിശദാംശങ്ങൾ ചുവടെ

ചേർക്കുന്നു.

സാന്ത്വനതീരം പദ്ധതി

മാരകരോഗം ബാധിച്ച മത്സ്യത്തൊഴിലാളികളുടെയും

അനുബന്ധ ത്തൊഴിലാളികളുടെയും,
പെൻഷണർമാരുടെയും തുടർ ചികിൽസ

ഉറപ്പാക്കുന്നതിനുവേണ്ടി ആവിഷ്കരിച്ചു നടപ്പാക്കുന്ന

പദ്ധതിയാണ് സാന്ത്വനതീരം പദ്ധതി. ഈ പദ്ധതി

പ്രകാരം ഡയാലിസിസ്, കാൻസർ ചികിൽസ,
തളർവാതം/ കിടപ്പുരോഗം, സ്ത്രീ സംബന്ധമായ

രോഗങ്ങൾ, ഹൃദയം തുറന്നുള്ള ശസ്ത്രക്രിയയ്ക്ക് ശേഷം

ഉളള ചികിൽസ, കരൾ രോഗത്തിനുള്ള ചികിൽസ,
ഓട്ടിസം/ മാനസിക വെല്ലുവിളി നേരിടുന്ന കുട്ടികളുടെ

ചികിൽസ എന്നിവയ്ക്കുളള തുടർ ചികിൽസ

ആനുകൂല്യങ്ങളാണ് നൽകി വരുന്നത്. പദ്ധതിയുടെ

വിശദാംശങ്ങള്‍ അനുബന്ധമായി ചേർക്കുന്നു.

കൂടാതെ തീരോന്നതി പദ്ധതി വഴി ഫിഷറീസ് വകുപ്പ്

ഓരോ വർഷവും മത്സ്യ മേഖലയിൽ മെഡിക്കൽ

ക്യാമ്പ് സംഘടിപ്പിച്ച് രോഗ നിർണയവും മരുന്ന്

വിതരണവും തുടർ ചികിത്സ നിർദ്ദേശവും നൽകി

വരുന്നു. ഇത്തരം ക്യാമ്പുകളിൽ അലോപ്പതി/
ആയുർവേദം/ ഹോമിയോ വിഭാഗങ്ങളെയും

ഉൾപ്പെടുത്തിയാണ് ആരോഗ്യ സുരക്ഷാ

ഉറപ്പുവരുത്തുന്നത്.

സെക്ഷൻ ഓഫീസർ

2 of 2



                                                                      

അനുബന്ധം
 

സാന്ത്വനതീരം പദ്ധതിയുടെ വിശദാംശങ്ങൾ

ക്രമ നമ്പർ രോഗചികിൽസ ധനസഹായതുക

1 ഹൃദ്രോഗം 50,000/- രൂപ 

2 വൃക്കരോഗം/ ഡയാലിസിസ് 50,000/- രൂപ 

3 കരൾരോഗം 20,000/- രൂപ 

4 കാൻസർ 50,000/- രൂപ 

5 നേത്ര രോഗ ചികിൽസ 25,000/- രൂപ 

6 സ്ട്രോക്ക്, തളർവാതം, കിടപ്പുരോഗം 20,000/- രൂപ 

7 മത്സ്യബന്ധന വേളയിൽ കൈകാലുകൾ മുറിഞ്ഞ്
പോകുന്ന അവസ്ഥ

10,000/- രൂപ 

8 ഓട്ടിസം ചികിൽസ (മത്സ്യത്തൊഴിലാളികളുടെയും
അനുബന്ധത്തൊഴിലാളികളുടെയും മക്കൾക്ക്)

10,000/- രൂപ

9 ഗർഭാശയ സംബന്ധമായ രോഗം (സ്ത്രീ
മത്സ്യത്തൊഴിലാളി, അനുബന്ധത്തൊഴിലാളി)

10,000/- രൂപ 

                                                


